
Abstrakti 

Ky studim flet për ndryshimin e formës së punës së gazetarëve në Kosovë, gjatë pandemisë covid-

19. Qëllimi ishte të shpalosnim sfidat me të cilat u përballen mediat, gjatë raportimit për sëmundjen 

infektive.  

Gjetjet tona shpjegojnë se punonjësit medial, kanë punuar në një mjedis të pasigurt në aspektin 

shëndetësor e ekonomik. Po ashtu një pjesë e mediave, kanë punuar duke u zhvendosur nga zyra në shtëpi, 

kurse raportimi në distancë del të ketë sjellë disa vështirësi në punën e tyre.  

Duke u mbështetur në shembuj nga komunikimi me gazetarë, ne shohim se mediumet kanë përdorur 

forma të ndryshme të organizimit të redaksive gjatë coronavirusit. Ndonëse, covid-19 i zuri mediumet të 

papërgatitura dhe pa njohuri të mjaftueshme për gjithë sistemin shëndetësor në vend, mediumet kanë arritur 

të transemtojnë informacione të verifikueshme dhe të besueshme për audiencat e tyre, duke iu shmangur 

dezinformimit apo keqinformimit. Në anën tjetër, përdorimi i telefoneve celularëka mundësuar raportimin 

e tyre në kohë reale, përkundër karantinimit.  

Fjalë kyçe: gazetarë, redaktorë, media, raportimi, informacioni, pandemia, covid19. 

 



 

Abstract 

This study focuses on the change in the form of work of journalists in Kosovo, during the covid-19 

pandemic. The aim was to reveal the challenges faced by the media when reporting on the transmittable 

diseases. 

Our findings explain that media employees have been working in unsafe health and financial 

environment. In addition, some media houses adapted to working from home, although remote reporting 

has proved to be challenging at times due to movement restrictions.  

Based on our communication with journalists, we have found out that some media have used 

different forms of editorial organization during the corona virus pandemics. Despite the fact that media in 

general was not prepared for the pandemic caused by the covid-19 and was not entirely aware of the health 

system issues in depth, they have managed to transmit verifiable and reliable information to their audiences, 

avoiding misinformation or inaccurate information. On the other hand, the use of mobile phones has made 

possible reporting in real time despite the quarantine. 

Keywords: journalists, editors, media, reporting, information, pandemic, covid19. 

HYRJE 

Shpërthimi i pandemisë Covid-19 zuri në befasi institucionet globale shëndetësore, që nga 

Organizata Botërore e Shëndetësisë, institucionet kombëtare të kujdesit shëndetësor të të gjitha 

vendeve, si dhe qeveritë pa përjashtim. Ballafaqimi me të ishte sfidë edhe për  Kosovën. Pra, s’do 

mend që njëpandemi e tillë, që i zuri të gjithë të papërgatitur, u paraqit si një sfidëe paprecedentë 

edhe për mediat, përkundër faktit të zhvillimit të tyre të jashtëzakonshëm teknologjik. 

Shpërthimi i virusit dhe të panjohurat rreth tij shkaktuan panik në përmasa të përgjithshme 

në publik dhe kërkesa për informacion u rrit jashtëzakonisht shumë. Por, kriza preku edhe median. 

Më së shumti goditi shtypin ditor, duke e nxjerrë atë në tërësi nga tregu. Karantinimi dhe masat 

kufizuese preken edhe mediat  e tjera, si televizionet, radiot dhe portalet. Burimet financaire të 

siguruara kryesisht nga reklamat që pësuan rënie drastike të të ardhurave për kompanitë mediatike 

bënë që disa mediume të shkurtonin stafin e punëtorëve apo edhe pagat e tyre. Megjithatë, 

përpjekja e gazetarëve për të ushtruar profesionin e tyre vazhdoi, ani pse ata u gjenden në rrethana 

të jashëzakonshme. Në radhë të parë, ata u përballën me frikën e infektimit, me burime të 

kufizuara, me mungesë qasjeje në ngjarje, me mungesë të masave mbrojtëse dhe në shumë raste 

edhe me paqartësi, pasi që në fillim shumë gjëra rreth pandemisë nuk janë ditur as nga shkencëtarët 

dhe as nga mjekët. Përveç rreziqeve për infektim dhe vështirësive ekonomike, reporterët dhe 

redaksitë u përballën edhe me vështirësi që ndikuan në cilësinë e raportimit. Megjithatë, duke qenë 

në gjendje të kuptonin seriozitetin e gjendjes së shkaktuar nga Covid-19 edhe mediat iu përshtaten 

rrethanave të kohës duke krijuar alternativa të reja për bashkëpunim me partnerët apo palët e 

interesit, me alternativa që do të trajtohen në këtë punim. 

Sigurisht, pandemia Covid-19, në aspektin mediatik ishte ngjarja më prioritare, edhe për 

vetë faktin se preku të gjithë globin. Mënyrat e raportimit gjatë pandemisë ishin të ndryshme prej 

atyre që zbatohen në ngjarje të zakonshme. Ato ishin të ndryshme edhe nga mbulimet e luftës, 

konfliktit apo krizave, prandaj kjo ka shtuar edhe interesin për hulumtim. Modeli i raportimit për 

ngjarjet duke “respektuar distancën sociale”, që nëshumicën e rasteve nënkuptonte mbulim të 

ngjarjeve nga distanca, është paraqitur edhe si sfidëpor edhe si provë se teknologjitë e reja të 

komunikimit në distancë janë bërë pjesë e të bërit gazetari. Pa dyshim, reporterët e televizionin 

kishin të tjera vështirësi në krahasim me reporterin e radios apo gazetarin e portalit, të cilat ky 



 

punim synon t’i shpjegojë ashtu si këto dallime. Po ashtu, gjatë pandemisë, mediat janë kritikuar 

shpesh për fokusim të madh te shifrat e të infektuarve dhe vdekjeve, duke lënë në harresë faktin se 

sa e vështirë ishte qasja në burime të mirëfillta e po ashtu krijimi i burimeve të reja në kohën kur 

mbizotëronin shumë të panjohura. Sidoqoftë, gazetarët ja kanë dal që ato informacione që kanë 

plasuar të mos cilësohen si lajme të rreme, duke i bërë ata që të largohen nga ndërtimi i një raporti 

që përmban të pavërteta, Siç mund t’i hasim edhe sot në mediat e Kosovës. 

Qëllimi i hulumtimit 

Qëllimi i këtij punimi është që të trajtojë disa prej sfidave me të cilat janë përballur mediat 

kosovare gjatë periudhës së pandemisë, si i kanë përballuar ato sfida dhe cilat kanë qenë pasojat e 

tyre. Hulumtimi është fokusuar nëdisa prej sfidave, siç janë: 1) mungesa e gazetarëve të 

specializuar të shëndetësisë, 2) mungesa e masave të sigurisë dhe mjeteve mbrojtëse për gazetarët 

nga mediat, 3) vështirësitë e sigurimit të informatave nga burimet e informimit që ishin të pakta 

dhe të kufizuara, 4) vështirësitë e realizimit të intervistave dhe emisioneve televizive me të ftuar 

në kushtet kur nuk lejohej lëvizja e lirë dhe kur rekomandohej distanca sociale, si dhe 5) përballja 

e mediave me lajme të rreme të cilat shkaktonin panik dhe pasiguri tek qytetarët. 

Për më tepër hulumtimi analizon raportimin në distancë gjatë periudhës së pandemisë 

Covid-19, më saktësisht për periudhën mars-gusht 2020.Pandemia largoi qasjen e mediave nga 

ngjarjet në terren, prandaj qëllimi kryesor në këtë punim ishte që të prezantojë vështirësitë që kanë 

pasur mediat gjatë raportimit në distancë.Meqë për herë të parë në vitet e pasluftës është shfaqur 

situatë e kufizimit të aktivitetit mediatik, është parë me interes të shohim edhe çfarë mënyra të 

raportimit janë përdorur për të plasuar informacionin në këto rrethana. Ndryshe, publikut i janë 

transmetuar informacione nga media të ndryshme, prandaj qëllimi është qëtë shohim edhe dallimin 

në mes të televizionit, radiove dhe portaleve. Në këtë kontekst për hulumtim janë përzgjedhur disa 

mediume si: 

▪ Kanalet televizive:RTK, KTV dhe Klan Kosova, 

▪ Radiot: Radio Kosova 1, Radio Dukagjini dhe Evropa e Lirë, 

▪ Portalet: Gazeta Express, Telegrafi dhe Kallxo.com. 

 



 

Objektivat e hulumtimit 

Të identifikoje dhe shpjegojë se cilat ishin sfidat kryesore me të cilat u përballen mediat 

gjatë periudhës së pandemisë Covid 19 

1. Të identifikojë nëse mediumet kishin gazetarë të profilizuar për shëndetësi 

2. Të identifikojë nëse gazetarët u pajisen me masa mbrojtëse me kohë 

3. Të sqarohet prej nga i merrnin lajmet mediumet 

4. Të sqarohet si realizoheshin intervistat me mysafirë 

5. Të shpjegojë se si mediat përballeshin me FakeNeës 

6. Tëidentifikojë nëse gazetarët u përballën me vështirësi ekonomike 

Pyetjet që shtrohen 

Cilat ishin sfidat kryesore me të cilat u përballën mediat dhe gazetarët gjatë pandemisë? 

1. Sa ishin të përgatitura mediat për t’u përballur me një rrethanë të re të raportimit dhe 

sa kishin gazetarë të specializuar për shëndetësinë? 

2. Në cilën fazë u pajisen gazetarët me masa mbrojtëse kundër sëmundjes? 

3. Si reaguan dhe si u transformuan mediat, në veçanti televizionet për të realizuar 

intervistat dhe emisionet me të ftuar në rrethanat e reja në të cilat nuk lejohej lëvizja e 

lirë (edhe e të ftuarve) dhe rekomandohej distanca sociale? 

4. Prej nga i merrnin lajmet rreth sëmundjes covid-19, redaktorët? 

Rëndësia e temës 

Punimi i masterit, lidhur me sfidat e mediave gjatë raportimit për pandeminë Covid-

19,është i një rëndësie të veçantë, në radhë tëparëpër faktin se ngjarja cilësohej botërore dhe e 

shtrirë si temë kryesore edhe në vendin tonëpër një kohë të gjatë. Së dyti, beteja me Covid-19, 

tejkaloi përmasat e një lufte në kuptimin shoqëror, pasi arriti të shmang gazetarin nga vendi i 

ngjarjes. Prandaj, në periudha të pazakonta, roli i mediave bëhet i jashtëzakonshëm. 

Raportimi në distancë u paraqit si sfidë për mediat në Kosovë, dhe jo e vetme. Sigurisht, 

rëndësia e kësaj teme qëndron edhe në aspektin etik të mediave, pra të raportimit të paanshëm të 

saktë dhe në kohë reale.  



 

Sfidat me të cilat janë përballur gazetarët gjatë raportimit,nuk janë të njëjta për të gjithë 

punonjësit medial. Sipas, hulumtimit ato ndryshojnë, varësisht nga natyra e mediumit në të cilin 

kanë zhvilluar veprimtarinë ata. Sidoqoftë mediat e përfshira në hulumtim, kanë arritur të kuptojnë 

seriozitetin e situatës dhe janë treguar mjaft të kujdesshme, në përcjeljen e mesazheve te audiencat. 

Metodologjia e hulumtimit 

Në punim është përdorur metoda kualitative. Intervistat gjysmë të strukturura janë bërë me 

qëllim qët’u japin mundësi pjesëmarrësve në hulumtim të flasin për një numër çështjesh që lidhen 

me situatën covid-19, në të cilën operuan mediat. Të dhënat, si rrëfimet, historitë apo përvojat na 

ndihmuan për të analizuar performancën e mediave në kohë krize. 

Metoda e intervistimit – Mbetët metoda kryesore e punimit. Përmes kësaj metode janë 

nxjerrë sfidat me të cilat janë ballafaquar mediat në pandemi gjatë periudhës mars - gusht 2020. 

Intervistat janë realizuar me reporterë që kryesisht kanë qenë të angazhuar gjatëperiudhës së 

karantinimit. Një cikël i intervistave është realizuar edhe me redaktorë, pasi të njëjtit ishin 

përgjegjës për organizimin e punës apo redaksive. Për qëllim të hulumtimit janë realizuar 

njëmbështjetë intervista me gazetarë dhe nëntë me redaktorë.  

Metoda përshkruese– Kjo metodëështë përdorur për koncepte teorike apo tëshqyrtimit të 

literaturës së nevojshme. Përmeskësaj metode, është përshkruar se cfarë thuhet në vend për 

realizimin e punës së gazetarëve në kohë krize. Janë paraqitur disa kufizime të cilat ishin cilësuar 

gjatë pandemisë si masa parandaluese ndaj sëmundjes por edhe të dhëna që flasin për lajmet e 

rreme të shumta në atë kohë.  

Metoda e analizës– Përmes kësaj metode janë analizuar të dhënat nga intervistuesit e 

përfshirë në hulumtim. Përmes analizës janë identifikuar sfidat më të cilat janë përballur mediat 

në kohë pandemie. Kjo ka mundësuar më pas, që të nxjerrim përfundime dhe rekomandime lidhur 

me situatën në të cilën kanë punuar mediumet.  



 

Përmbledhje 

Në kapitullin e parëështë paraqitur një histori e shkurtër e shpërthimit të koronavirusit dhe 

identifikimit të sëmundjes.  Më pas, janë trajtuar më gjërësisht konceptet teorike mbi median dhe 

punën e gazetarëve, me theks raportimi në kohë krize.  

Në kapitullin e dytë  jepen rrëfimet e redaktorëve dhe gazetarëve rreth sfidave me të cilat 

janë përballur ata, gjatë koronavirusit.Dhënia e shembujve konkret nga gazetarët e bënë më të qartë 

formën e punës së tyre në një rrethanë të pazakontë për median dhe shoqërinë në 

përgjithësi.Kufizimi i lëvizjes, raportimi në distancë, kontaktet me burimet e tyre, janë vetëm disa 

nga cështjet e  evidentuara nga të intervistuarit, për këtë punim.  

Në kapitullin e tretëjanë analizuar sfidat me të cilat u përballen mediat kosovare gjatë 

pandemisë Covid 19. Përmes diskutimit ështëargumentuar mënyra që kanë përdorur mediat për të 

realizuar misionin e tyre për informim të publikut. 

Ndërkaq në kapitullin e katërt jepen përfundimet e hulumtimit dhe rekomandimet që dalin 

pashmangshëm nga tema e punimit.  

